
SIUMUT INATSISARTUNI ILAASORTAATITAT  

 
 

20. juni 2012 

 

Inatsisartut suleriaasiat § 37 immikkoortoq 1 naapertorlugu Naalakkersuisunut imaattumik 

apeqquteqarniarpunga. 

  
 

Peqqinnissaqarfiup nutarterneqarnerata kingorna, sulereernerup kingorna nakorsanut 

aggersarneqarsinnaanermut aningaasarsiatigut tapit sipaarniutigineqarnerat, unnukkut 

weekendinilu  pinartumik nakorsianut qanormita sunniuteqarsimava? 

 

Nalinginnaasumik suliffiup kingorna nakorsat aggersarneqarsinnaanerisa 

sipaarniutigineqarnerisa kingorna pinartumik nakorsiaraluit nakorsamik 

passunneqarsinnaasanngitsut kisitsisitigut nalunaarsugaatigineqarpat?   

 

(Inatsisartunut ilaasortaq Malik Berthelsen, Siumut) 

 

Tunngavilersuut: 

Peqqinnissaqarfiup nutarterneqarnissaanut Naalakkersuisunit oqaatigivarsi, nalinginnaasumik 

sulereernerup kingorna pinartumik passunneqartartut annikitsuinnaammata, nakorsat 

aggersarneqarsinnaanerinut tapit sipaarniutiginiarlusigit.   

Taamatut nassuitaateqarnersi upperalutigu sipaarniuteqarnersi Siumumiit tapersernikuuarput.  

 

Nutarterereernerup kingorna Siumumiit ullumikkut paaserusupparput taamatut aqqiisimaneq 

nalinginnaasumik sulereernerup kingorna pinartumik nakorsianut qanoq sunniuteqarsimanersoq 

aammalu taamatut pinartumik nakorsamik suliarineqartariaqaraluartut nakorsat 

suliartoqqinnissaannut utaqqisinneqartariaqartartut kisitsisaatigineqarnersut? 

 

Arlaatigut tassanngaannartumik perulunngikkaluarlutik kisianni suliarineqartariaqartunik 

ajoqusertoqarsimatillugu nakorsat suliartoqqinnissaannut utaqqisinneqartarsimassappata soorunami 

akuerineqarsinnaanngilaq. Taamaattoqarsimassappallu kukkusumik sipaarniarnertut 

oqaatigisariaqarpoq.  

Tassami innuttaassut ilaasa akisussaassuseqanngitsumik atoqatigiittarnerat pissutigalugu 

naartulersoortartorpassuit sipaarniarfigineqarsinnaanngippataluunniit taava sooq pinartumik 

suliarisariallit sipaarniarfigissavagut? 

 


